
From: UUM CORPORATE COMM.
Sent: Tuesday, May 28, 2019 1:09 PM
To: UUM - All Staff; UUM - All Students
Subject: UUM Destinasiku Bersama SMK Dato’ Syed Ahmad

 
 
28 MEI 2019 / 23 RAMADAN 1440H 
============================= 
 
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Berita dan gambar oleh: Kelab Pujangga UUM 
 
UUM DESTINASIKU BERSAMA SMK DATO’ SYED AHMAD 

 
UUM ONLINE: Sebelum melangkah ke menara gading, 111 pelajar Tingkatan Enam dari 
Sekolah Menengah Kebangsaan (SMK) Dato’ Syed Ahmad (SMKDSA), Kuala Nerang 
menjadikan Universiti Utara Malaysia (UUM) sebagai gedung ilmu pilihan bagi merasai 
pengalaman kehidupan seorang mahasiswa. 
 
Kedatangan mereka selama sehari ke UUM itu adalah sempena program UUM Destinasiku 
anjuran Kelab Pujangga UUM. 
 
Sepanjang mereka di UUM, peserta diberikan pendedahan dan pengalaman merasai suasana 
dalam dewan kuliah serta dibawa melawat sekitar kampus bagi melihat kemudahan yang 
disediakan, antaranya Perpustakaan Sultanah Bahiyah dan Varsity Mall. 

Program UUM Destinasiku dilihat mampu memberi pendedahan awal kepada pelajar tentang 
kehidupan di universiti. Selain itu, program ini juga diisi dengan slot motivasi yang telah 
disampaikan pegawai dari Jabatan Hal Ehwal Pelajar, M Shahadat Ali Nordin. 
 
Wakil Guru Tingkatan Enam SMKDSA, Wan Dyarudin Wan Mustappa berkata, “Saya merasa 
program yang dijalankan telah mencapai objektif yang ditetapkan oleh pihak sekolah.  
 
“Program ini telah memberi pengalaman yang berharga kepada pelajar Tingkatan Enam ini 
untuk menarik minat mereka memasuki universiti awam terutamanya UUM,” katanya. 
 
Tambah beliau lagi, infrastruktur dan fasiliti yang berada di UUM juga canggih dan sangat 
mesra pengguna yang mampu membantu pelajar menimba ilmu. 
 
Katanya, program itu merupakan sebagai batu loncatan kepada program-program berikutnya 
yang menumpukan kepada pendedahan kepada pelajar Tingkatan Enam tentang kehidupan 
di universiti apabila mereka melangkah ke alam universiti kelak. 

